პერსონალურ მონაცემთა დაცვის ინსპექტორს
ქალბატონ თამარ ქალდანს

ქალბატონო თამარ,
საქართველოს შრომის, ჯანმრთელობისა და სოციალური დაცვის სამინისტრომ (შემდგომში-სამინისტრო) 2015 წლის 29 ივნისს მიიღო თქვენი გადაწყვეტილება (Nგ-1/076/2015) მოქალაქე ჯიმშერ ჩლაიძის საქმესთან დაკავშირებით. აღნიშნული გადაწყვეტილებით სამინისტროს დაევალა პერსონალური მონაცემების ნებისმიერი ფორმით გამჟღავნების ფაქტების შესახებ ინფორმაციის აღრიცხვა. 
როგორც თქვენთვის ცნობილია, სამინისტროს მიერ საქართველოს შინაგან საქმეთა სამინისტოსათვის, 2012 წლის განმავლობაში, ჯიმშერ ჩლაიძისა და ე.წ. „მეთადონით ჩანაცვლებით თერაპიის პროგრამაში“ მონაწილე სხვა პირების შესახებ არავითარი ინფორმაციის მიწოდება არ  განხორციელებულა. 
გაცნობებთ, რომ სამინისტრო საქმისწარმოებას ახორციელებს დოკუმენტბრუნვის ერთიანი ელექტრონული სისტემის მეშვეობით, 2011 წლის 21 თებერვლიდან. შესაბამისად სამინისტროში შემოსული და სამინისტროდან გასული ყველა სახის ინფორმაცია რეგისტრირდება ზემოაღნიშნულ ელექტრონულ სისტემაში, სადაც ინახება დადგენილი წესითა და ვადით. აღიშნული პროგრამა იძლევა შესაძლებლობას განხორციელდეს პერსონალური მონაცემების გამჟღავნების ფაქტების აღრიცხვა. 
ინფორმაცია (ელექტრონულიც და მატერიალურიც) არ გაიცემა დოკუმენტბრუნვის სისტემაში სათანადო დოკუმენტის გაფორმების გარეშე. 
ყოველ ასეთ დოკუმენტს ექნება მონიშვნა: „პერსონალური მონაცემი“ 
ასეთი მონიშვნა უზრუნველყოფს მათ გამარტივებულ ძებნას საერთო მასივში.

(ეს გასასრულყოფილებელია კიდევ რა შეუძლია ელექტრ. სისტემას)
ყოველივე ზემოაღნიშნულიდან გამომდინარე, საქართველოს შრომის, ჯანმრთელობისა და სოციალური დაცვის სამინისტრო მზადყოფნას გამოთქვამს ითანამშრომლოს პერსონალურ მონაცემთა დაცვის ინსპექტორის აპარატთან, რადგან მაქსიმალურად უზრუნველყოფილი იყოს თითოეული მოქალაქის უფლება, დაცული იყოს სამინისტროში არსებული მოქალაქეთა პერსონალური მონაცემები და მიღწეულ იქნას „პერსონალურ მონაცემთა დაცვის შესახებ“ საქართველოს კანონის მიზანი, რომლის თანახმადაც „ამ კანონის მიზანია, პერსონალური მონაცემის დამუშავებისას უზრუნველყოს ადამიანის უფლებათა და თავისუფლებათა, მათ შორის, პირადი ცხოვრების ხელშეუხებლობის დაცვა“.

